
	1.ՀՀ ֆինանսների նախարարություն

	29.08.2023թ.

	
	N № 01/9-1/17851-2023

	1. Նախագծով առաջարկվում է ՀՀ 2023թ-ի պետական բյուջեի «1004. Ոռոգման համակարգի առողջացում» ծրագրի «31009. Օրվա կարգավորման ջրավազանների կառուցում և վերակառուցում» միջոցառման՝ ՀՀ կառավարության ներքո առկա 1,165.4 մլն դրամ չբաշխված միջոցներից շուրջ 22.2 մլն դրամը վերաբաշխել նույն ծրագրի՝ 
· «12001. Աջակցություն ոռոգման համակարգի առողջացմանը» միջոցառմանը՝ 7.0 մլն դրամ, «Սյունիք» ՋՕԸ-ի սպասարկման տարածքի «Մեղրի» տեղամասում վնասված պոմպի փոխարեն նոր պոմպի ձեռքբերման արդյունքում առաջացած կրեդիտորական պարտքը մարելու նպատակով (գնման անհետաձգելի պահանջ), 
· «31014. Ջրամբարների վերականգնման և վերազինման աշխատանքներ» միջոցառմանը՝ 16.7 մլն դրամ, ՀՀ Լոռու մարզի Մեծավանի ջրամբարի վերականգնման աշխատանքներում մասնագիտական խմբի կողմից արձանագրված լրացուցիչ  աշխատանքների համար (նախագծային շեղումներ):
Այդ կապակցությամբ հայտնում ենք, որ.
1) ՀՀ կառավարության 29.12.2022թ. N 2111-Ն որոշմամբ սահմանվել է, որ գլխավոր կարգադրիչները պետական բյուջեի կատարման ընթացքում կարող են 2023թ-ի պետական բյուջեով իրենց կողմից իրականացվող ծրագրերի մասով հաստատված հատկացումների ընդհանուր գումարի շրջանակներում իրականացնել վերաբաշխումներ՝ չգերազանցելով իրենց կողմից իրականացվող ծրագրերի հատկացումների ընդհանուր գումարի 2.5 տոկոսը: Մինչդեռ ՀՀ տարածքային կառավարման և ենթակառուցվածքների նախարարության կողմից արդեն իսկ իրականացվել է 6.9 տոկոսի վերաբաշխումներ: Հետևաբար, Նախագծով առաջարկվող վերաբաշխումը հնարավոր չէ կատարել։























2) ՀՀ վարչապետի 29.06.2023թ-ի N 02/16.4/22372-2023 հանձնարարականով առաջարկվել է հանրային իշխանության մարմինների ղեկավարներին՝ «…հաշվի առնելով ՀՀ 2023թ. պետական բյուջեի մինչև տարեվերջ կանխատեսվող եկամուտների չափը և հավելյալ ծախսերի իրականացման կարիքները, այդ թվում՝ պաշտպանության, կենսաթոշակների և այլ ուղղություններով, …, ծախսային ծրագրերում վերաբաշխումներն իրականացնել միայն խիստ անհրաժեշտության դեպքում և առկա տնտեսված ֆինանսական միջոցների պարագայում վերջիներս ուղղել ՀՀ կառավարության պահուստային ֆոնդ:»: 
3) Նախագծով վերաբաշխվող «31009» միջոցառումը 08.09.2023թ-ի դրությամբ ունի ընդամենը 5.3 տոկոս կատարողական (հաստատված 1.5 մլրդ դրամի դիմաց շուրջ 79.4 մլն դրամ), ինչը թույլ է տալիս ենթադրել, որ նախատեսված միջոցառումը թերակատարվելու է և չեն ապահովվելու ՀՀ 2023թ. պետական բյուջեով հաստատված արդյունքային (կատարողական) ցուցանիշներն ու սահմանված նպատակները: Ընդ որում, Նախագծի տեղեկանք հիմնավորման մեջ նշվում է, որ 2023 թվականի ընթացքում նվազեցված գումարի վերականգնման անհրաժեշտություն չի առաջանա:
Նկատի ունենալով, որ «Օրվա կարգավորման ջրավազանների կառուցում և վերակառուցում» միջոցառումը հանդիսանում է ՀՀ կառավարության 2021-2026թթ. ծրագրով նախատեսված առաջնահերթ իրականացման ենթակա միջոցառում, անհրաժեշտ է Նախագծի տեղեկանք հիմնավորման մեջ բացահայտել թերակատարման պատճառները և հետագա իրականացման ընթացքը: 
4) Նախագծի 2-րդ կետով նախատեսվում է թույլատրել փոփոխություն կատարել «Մեդիսոն Էյբլ» ՍՊԸ-ի հետ 2023 թվականի հունիսի 12-ին կնքված թիվ ՋԿ-ՀՄԱԱՇՁԲ-23/1-Ա և «Ռիջիդ» ՍՊԸ-ի հետ 19.06.2023թ-ին կնքված թիվ ՋԿ-ՀՄԱԾՁԲ-23/3-Տ պայմանագրերում՝ ավելացնելով պայմանագրով նախատեսված աշխատանքների և ծառայությունների ծավալները՝ պայմանագրերի ընդհանուր գումարի 14.05 տոկոսի չափով:
Այս կապակցությամբ հայտնում ենք, որ ՀՀ կառավարության 04.05.2017թ-ի N 526-Ն որոշմամբ հաստատված կարգի 33-րդ կետի 11-րդ և 14-րդ ենթակետերի համաձայն շինարարական աշխատանքների կատարման ընթացքում նախագծային շեղումներ առաջանալու դեպքում նախագծողը և փորձաքննություն իրականացրած անձը պատվիրատուին վճարում են տուգանք` յուրաքանչյուր արձանագրված շեղման հետևանքով առաջացած կորստի չափով: Ընդ որում`
ա. շեղում է համարվում աշխատանքների կատարման ընթացքում սկզբնական նախագծի տասը տոկոսը գերազանցող լրացուցիչ ծավալի աշխատանքների ի հայտ գալը, իսկ տուգանքի չափը հավասար է լրացուցիչ ծավալի աշխատանքների արժեքի քսանհինգ տոկոսին,
բ. կորուստ են համարվում նախագծային այնպիսի շեղումները, որոնք հանգեցնում են փաստացի կատարված աշխատանքների փոփոխմանը (քանդման, վերակառուցման և այլն) և լրացուցիչ աշխատանքների կատարմանը, իսկ տուգանքի չափը հավասար է կորստի հանգեցրած՝ փաստացի կատարված աշխատանքների արժեքի հիսուն տոկոսին:
Ուստի գտնում ենք, որ նախագծային աշխատանքների և փորրձաքննության ծառայությունների գնման պայմանագրերով նախատեսված հիմքերի առկայության դեպքում անհրաժեշտ է ընկերությունների նկատմամբ կիրառել դրանցով նախատեսված պատասխանատվության միջոցներ:
5) Միևնույն ժամանակ, նկատի ունենալով, որ «Սյունիք» ՋՕԸ-ի կողմից «Գնումների մասին» ՀՀ օրենքի 23-րդ հոդվածի 1-ին մասի 2-րդ կետի հիմքով (արտակարգ կամ չնախատեսված այլ իրավիճակի առաջացման հետևանքով ծագել է գնման անհետաձգելի պահանջ և, արտակարգ կամ չնախատեսված այլ իրավիճակից ելնելով, գնման այլ ձևերի կիրառումը ժամկետի առումով անհնար է, պայմանով, որ նման պահանջը հնարավոր չէր օբյեկտիվորեն կանխատեսել) արդեն իսկ ձեռք է բերվել պոմպ, առաջարկում ենք Նախագծի քննարկման առարկա դիտարկել միայն կրեդիտորական պարտքի մարման՝ «Սյունիք» ՋՕԸ-ին 7.0 մլն դրամ աջակցության տրամադրման խնդիրը:
Հաշվի առնելով վերը նշված դիտարկումները և ՀՀ վարչապետի հիշյալ հանձնարարականը, առաջարկում ենք վերագնահատել վերաբաշխվող միջոցառման մասով անհրաժեշտ կարիքները և Նախագծով նախատեսված նվազեցումն ու այլ ազատ միջոցներն ուղղել ՀՀ կառավարության պահուստային ֆոնդ, իսկ միջոցների հատկացմանն անդրադառնալ սույն գրության 1-ին կետի 4-րդ ենթակետով ներկայացված պատճառահետևանքային ուսումնասիրություններից և ՀՀ կառավարության առաջնահերթություններից ելնելով:
	


















Ընդունվել է ի գիտություն։
Որոշման ընդունման անհրաժեշտությունը պայմանավորված է ոռոգման ոլորտում առաջացած շատ շտապ և անհետաձգելի խնդիրների լուծման անհրաժեշտությամբ, մասնավորապես.
       «Սյունիք» ՋՕԸ-ի սպասարկման տարածքում, «Մեղրի» տեղամասի Արաքս 2 պոմպակայանի՝ դեռևս 1973թ.-ից շահագործվող և բազմաթիվ վերանորոգումներից ամբողջովին մաշված ու վնասված պոմպն այլևս հնարավոր չէր շահագործել, որի հետևանքով Ագարակ քաղաքի շուրջ 46 հա պտղատու այգի ամառվա այս սեզոնին մնացել էր անջրդի։ Ստեղծված ֆորս-մաժորային իրավիճակով պայմանավորված՝ հնարավոր ռիսկերը կառավարելու համար «Սյունիք» ՋՕԸ-ն, հիմք ընդունելով, «Գնումների մասին» ՀՀ օրենքի 23-րդ հոդվածի 1-ին մասի 2-րդ կետը. «արտակարգ կամ չնախատեսված այլ իրավիճակի առաջացման հետևանքով ծագել է գնման անհետաձգելի պահանջ և, արտակարգ կամ չնախատեսված այլ իրավիճակից ելնելով, գնման այլ ձևերի կիրառումը ժամկետի առումով անհնար է, պայմանով, որ նման պահանջը հնարավոր չէր օբյեկտիվորեն կանխատեսել», հարցումների արդյունքում առաջարկված նվազագույն գնով՝ 7,000.0 հազար դրամ, «Փերման և Հովհան» ՍՊԸ-ից ձեռք է բերել ՑՆ 1000/180 տեսակի պոմպ, որը տեղադրվել է Արաքս 2 պոմպակայանում, և արդեն ոռոգման ջուր է մատակարարվում շուրջ 411 ջրօգտագործողի։
Ինչպես նաև, Մեծավանի ջրամբարի վերականգնման և վերազինման աշխատանքների իրականացման շրջանակներում մասնագիտական խմբի կողմից արձանագրվել է, որ աշխատանքների իրականացման ընթացքում ի հայտ են եկել նախագծային շեղումներ և նախագծով պահանջվող թեքությունն ապահովելու համար անհրաժեշտություն է առաջացել լրացուցիչ 114.5 մ3 բետոնապատում իրականացնել։

Չի ընդունվել։
Պարզաբանումը ներկայացված է 1-ին կետով։









30 ՕԿՋ-երից 24-ի համար արդեն ձեռք են բերվել նախագծանախահաշվային փաստաթղթերը, մնացած 6–ի մասով ձեռքբերման գործընթացը ընթացքի մեջ է։ 30 ՕԿՋ-երի մասով բոլոր նախագծերը փորձաքննության պայմանագրերի կնքման փուլում են։ Դրական փորձագիտական եզրակացությունները ստանալուց հետո՝ մինչև տարեվերջ նախատեսվում է մեկնարկել 10 ՕԿՋ-երի մասով շինարարական աշխատանքների մրցութային գործընթացը, հետևաբար նախագծով գումարները նվազեցվել են և ուղղվել հրատապ միջոցառումների իրականացմանը։








Ընդունվել է ի գիտություն։
Նախագծային կազմակերպությունը՝ «Հայջրնախագիծ ինստիտուտ» ՓԲԸ-ն տեղեկացրել է, որ նախագիծը կազմելուց հետո անցել է 3 տարի, որի ընթացքում հեղեղատարի հատակը ավելի է քայքայվել և Ընկերությունը չի առարկում հեղեղատարի այդ հատվածում նախագծով նախատեսված հատակի թեքությունների ապահովման համար լրացուցիչ բետոնի տեղադրմանը:


























Ընդունվել է։

	2. Նախագծի խմբագրական բնույթի վրիպակների վերաբերյալ առաջարկում ենք՝ Նախագծի N 3 հավելվածում արտացոլել «1004» ծրագրի «31014» միջոցառման «Շենքերի և շինությունների կապիտալ վերանորոգում» հոդվածից 1,474.6 հազար դրամ ՀՀ կառավարության պահուստային ֆոնդ վերաբաշխվող գումարը:
	Ընդունվել է։



